
C
entrado na subs-
tancia ideolóxica
da impostura, in-

transixencia ou escasa ve-
racidade dos textos bíbli-
coss, François-Marie
Arouet –quen se deu a si
mesmo o pseudónimo de
Voltaire- publicou en
1767 o Exame importante,
atriubíndollo a lord Bo-
lingbroke, para subtraerse
así á censura nun período
en que se comezaba a con-
siderar a relixión baixo
unha ollada crítica e a ver
á filosofía como garante
da tolerancia: ideas xa ple-
namente maduradas na
súa famosa obra Cartas fi-
losóficas (1734), nas que
levaba a cabo unha radical
defensa da tolerancia e da
liberdade acusando ao
cristianismo de ser a raíz
de todo fanatismo dog-
mático.

Fronte ao escurantis-
mo ideolóxico, Voltaire
esgrime o Exame impor-
tante como un instru-
mento superador da ig-
norancia, do dogmatismo
e da superstición cunha
crítica mordaz e demole-
dora. Pero desta loita
aberta contra unha reli-
xión que unicamente se
ocupaba de elevar aos
seus príncipes cimentán-

dose na miseria e
no sangue dos
pobos, non se
pode concluír
que o libro sexa
unha defensa do
ateísmo. Voltaire,
a quen se lle atri-
búe a frase “Se
Deus non existise,
habería que inven-
talo”, postula a
crenza nun Deus,
pero rexeita cal-
quera tipo de in-
termediarios, reve-
lacións ou textos,
por considerar que
son estes os causan-
tes das calamidades
sufridas pola huma-
nidade ao longo da
súa historia. O libro

de Voltaire lémbra-
nos a historia desa into-

lerancia en 38 breves capí-
tulos, críticas demoledo-
ras das fontes textuais do
cristianismo e exemplifi-
cacións da violencia máis
fanática, precedidas dun-

ha breve pero interesante
introdución do autor, Al-
berto Allegue Leira.

Enfrontados hoxe ao
fanatismo dos terroristas
dispostos a matar no no-
me de Deus, a Nación ou
calquera outro motivo
aparentemente elevado,
esta obra pon en evidencia
o lado absurdo das crenzas
máis dogmáticas e aposta,
nunha mensaxe que cobra
plena actualidade, pola de-
fensa da liberdade de pen-
samento, tolerancia e xus-
tiza nunha sociedade laica
de homes instruídos, co-
mo se pode observar nesta
conclusión final do libro:

“De momento chega
con que a nosa Igrexa fi-
que restrita nos seus lími-
tes. Canto máis esclareci-
dos sexan os laicos, me-
nor será o mal que pode-
rán facer os sacerdotes.
Tentemos esclarecer estes
últimos, facelos avergo-
ñar cos seus erros, e ilos
guiando pouco a pouco
até facelos cidadáns”.

VOLTAIRE, Exame
importante de lor
Bolingbroke ou a Tumba do
Fanatismo (trad. Alberto
Allegue), Ed. Laiovento,
Santiago, 2005, 150 páxinas

U
n aspecto nunca
ben gabado das
achegas ensaísti-

cas que Xosé Neira Vilas
nos vai deixando, en
cantidade xa abondosa, é
sen dúbida ese exercicio
de esculca rexido por
unha vontade informati-
va verbo da nosa historia
e, sobre todo, daquela re-
lacionada coa diáspora e
coas biografías dos gale-
gos que andaron e andan
alén das nosas fronteiras
entre os que, como ben
se sabe, o propio
Neira Vilas
constitúe un
exemplo para-
digmático de
c o m p r o m i s o
irrenunciábel
coa vitalidade
das nosas letras,
coa nosa cultura
e mais tamén
coas nosas xen-
tes.

Baixo esa
premisa, a me-
moria de Neira
Vilas que se es-
pella neste libro
–como xa acon-
teceu con O sari-
llo do tempo
(2004) e con ou-
tros libros ante-
riores- non du-
bidamos en con-
siderala unha
fortuna pois a
xeito de pequenas e
saborosas cápsulas, nese
dicir breve e contido, o
autor de Gres percorre
un gozoso camiño, e os
lectores con el, desde o
que rescata e recupera
vivencias que dalgún xei-
to protagonizou ou co-
protagonizou. Mais non
só, pois tamén hai lugar
aquí para o artigo de
opinión que comenta e
analiza cuestións do no-
so tempo como a guerra,
o maltrato infrixido aos
nenos ou ecoloxía.

Velaí como Neira Vi-
las se ocupa de retratar
en breves pinceladas un
tempo, que é o da súa vi-
da, pero aquel máis ante-
rior como o dos primei-
ros pasos do asociacio-
nismo galego no mundo
ou a realidade dos escra-
vos galegos. Como era
de esperar, o espazo que
dedica á reflexión sobre
autores do noso sistema
literario, en que polo co-
mún agroma a lembran-
za persoal, resulta abon-

doso e poliédrico como
testemuñan os comentos
sobre Luís Seoane, Fole,
Valenzuela, Celso Emilio
Ferreiro ou Lorenzo Va-
rela, mais tamén sobre
outros autores que tra-
tou ou coñeceu como
Carpentier, Neruda ou
Cortázar, ou mesmo
arredor de revistas e xor-
nais da Galiza emigrada
ou exiliada..., mais aínda

non queda aí o li-
bro. Xúntanse tamén

as súas experiencias en
Buenos Aires e en Cuba;
os ecos do seu Gres na-
tal, as biografías curio-
sas, moitas admirables,
de galegos emigrados ou
exiliados, como a do rei
galego da Amazonia, dos
que viviron na Sierra
Maestra cubana ou os da
Patagonia arxentina...

Prosas, todas elas,
alicerzadas nun ricaz ton
autobiográfico, onde as
lembranzas persoais se
entretecen co impagábel
labor de esculca, inter-
pretación e información
que fan deste volume
unha pequena xoia por-
que na realidade translo-
ce unha sorte de memo-
rias que se converten
nun fermoso mosaico,
nun compendio de sabe-
res agora rescatados. Bei-
zón ao autor por achegas
como esta.

NEIRA VILAS, X.,
Xentes e camiños, Ed.
Xerais, Vigo, 2005, 212
páxinas

O
caso Casal formula
curiosos interro-
gantes: ¿como un

escritor da súa valía tivo
que agardar unha década
tras o pasamento para ver
a súa obra publicada?
Nunca agradeceremos o
suficiente a Raimundo Pa-
tiño os seus desvelos por
dárnolo a coñecer. Sen el e
as súas edicións do libro de
relatos O camiño de abaixo,
a narrativa galega de Pos-
guerra sería menos vizosa,
pois contos hai neste libro
verdadeiramente antolóxi-
cos.

Do que digo e moito
máis dá boa conta a estu-
dosa e crítica Teresa Ber-
múdez na recente edición
do amentado O camiño de
abaixo realizada para a
BLG de Xerais. Unha edi-
ción esta que presenta co-
mo estudo introdutorio a
mellor e máis completa
análise da obra de Casal re-
alizada ata o de agora, pois
non en van Bermúdez leva
anos pescudando na bio-
bliografía do coruñés.

A de Xohán Casal é vi-
da azarosa que non deixa
de sorprender. Vida curta,
por outra parte, pois man-
cado como estaba por un-
ha cardiopatía conxénita

apenas se cumpriría os
vinte e catro anos. Non
obstante, foi tempo sufi-
ciente para deixar inéditas
mostras do seu que-
facer que amo-
san de modo
inequívoco o
seu talento co-
mo creador de
historias, autor
mozo de fonda
convicción gale-
guista nos seus
últimos anos que
mesmo chegou a
contactar co Gru-
po de Galaxia e
que tivo en Patiño
e Avilés dous dos
seus principais
compañeiros de
andanzas xuvenís.

A edición pre-
parada por Bermú-
dez analiza con rigor
os principais socal-
cos biográficos do es-
critor, axudándose tanto
de material documental e
bibliográfico coma de en-
trevistas realizadas a fami-

liares e coñecidos de Casal.
Así mesmo, profunda con
acerto no contexto históri-
co-literario no que a súa
obra veu luz e nos seus ele-

mentos ca-

racterizadores determi-
nantes, engadindo ade-
mais en apéndice diverso
material epistolar, ensaísti-
co e poético que axuda
grandemente a recompor

a circunstancia vital e au-
torial do narrador.

De por parte, uns
deseños orixinais do
propio Casal, ata o de
agora inéditos, así co-
mo diferente material
fotográfico, tamén ata
hoxe descoñecido, en-
gaden aínda un valor
suplementario a esta
edición realizada por
Bermúdez, fonda co-
ñecedora das creaturas
dese talento ao que
sempre cómpre volver
ler neste seu legado he-
racliteano e elotiano
intitulado O camiño de
abaixo.

